
emangat inovasi penting
bagi negara kecil seperti
S’pura bertakat: Chun Sing

Inovasi dalam
pelbagai bidang dapat
kukuhkan S’pura dalam

rantaian nilai global

rbinhan@sph.com.sg

BAGI Singapura, inovasi baru tidak
boleh datang secara kebetulan tetapi
dari usaha berdisiplin untuk mendapat-
kan penyelesaian dalam konteks yang
diperlukan oleh negara ini.

Ini akan meningkatkan kapasiti dan
keupayaan bagi membolehkan Singa-
pura terus berkembang maju ke arah
SG100 (ulang tahun ke-100 Singapura)
dan seterusnya.

Demikian yang dikatakan oleh Men-
teri Pendidikan, Encik Chan Chun Sing,
dalam ucapannya bertajuk Membentuk
Masa Depan Inovasi di Universiti Na-
sional Singapura (NUS) semalam sem-
pena siri penceramah unggul NUS.

Encik Chan juga berkongsi bahawa
inovasi di Singapura perlu diusahakan
dalam pelbagai bidang secara serentak —
merangkumi teknologi, kesalinghubun-
gan, dasar, peraturan masyarakat dan
pertubuhan yang saling memperkukuh,
menyokong dan memperkasa antara
satu sama lain.

“Inovasi yang dijalankan secara ber-
asingan, sama ada teknologi, kesaling-
hubungan, dasar atau pertubuhan ke-
masyarakatan tidak akan membolehkan
kita meraih manfaatnya secara holistik.

“Jika kita melakukannya dengan be-
tul, kita akan menunjukkan kepada du-
nia bagaimana sebuah negara kecil, tan-
pa sumber asli dan sumber pedalaman
konvensional, dapat mengatasi segala

“Kita perlu terus
membangunkan inovasi
dasar untuk menyokong
kedua-dua perniagaan
dan warga kita,
dasar-dasar yang
progresif, stabil dan
mesra inovasi yalf dapat
menghubungkan di
dengan ekonomi global

ri kita

dan mengukuhkan
Singapura dalam rantaian nilai global. Kita
memerlukan dasar dan strategi inovatif yang
memperkasa tenaga kerja tempatan kita dan
mengukuhkan kompak sosial kita.”

— Menteri Pendidikan, Encik Chan Chun Sing (gambar).

kekurangan untuk bertakat dan mak-
mur,” ujar beliau.

Encik Chan menyatakan bahawa ino-
vasi teknologi dalam bidang yang ber-
kaitan tenaga dan kemampanan, bio-
farma dan perubatan, kemampanan ban-
dar serta digital dan maklumat adalah
penting untuk Singapura terus mengekal-
kan daya saing terutama sekali bagi se-
buah negara kecil.

“Bidang teknologi mesti meningkat-
kan daya tahan kita sebagai sebuah nega-
ra yang tanpa sumber semula jadi, mem-
perkasa kelebihan kita dari segi keper-
cayaan dan kreativiti serta memberikan
peluang yang lebih baik untuk menguku-
hkan Singapura dalam rantaian nilai glo-

bal,” kata Encik Chan.

Mutu kehidupan Singapura, teruta-
manya bagi penduduk yang semakin
menua dan keupayaan potensi manusia
juga banyak bergantung kepada ke-
upayaan untuk menguasai biofarma dan
kemajuan perubatan yang baru muncul.

“Kita memerlukan strategi ofensif un-
tuk meningkatkan potensi manusia dan
mengoptimumkan prestasi sebagai indi-
vidu dan sebagai satu pasukan.

“Apa yang lebih penting ialah bukan
hanya jumlah orang yang kita ada, tetapi
keupayaan yang dimiliki setiap individu
serta keupayaan kita secara kolektif se-
bagai warga Singapura,” tambah beliau.

Encik Chan juga berkata kesaling-
hubungan dalam inovasi adalah penting
terutama dalam bidang kewangan,

bakat, teknologi, dasar dan juga pemaha-
man budaya.

Beliau memberi contoh bagaimana se-
bagai sebuah negara kecil, Singapura
harus menyasarkan untuk mempunyai
lebih ramai bakat.

“Ukuran kejayaan kita ialah berapa
ramai rakyat Singapura yang berbakat
dan bukan rakyat Singapura yang kita
ada dalam rangkaian bakat Singapura ki-
ta, untuk mewujudkan peluang-peluang
vang terbaik untuk rakyat Singapura
dalam generasi ini dan akan datang.

“Untuk mencapai matlamat ini, kita
perlu berani merintis rangkaian bakat
baru di dunia,” kata beliau.

Beliau menambah bahawa untuk
membolehkan inovasi kesalinghubun-
gan sedemikian, warga kita mesti di-
dedahkan dan selesa berhubung dan be-
kerjasama dengan warga dari seluruh du-
nia.

“Kita juga mesti membawa dunia ini
kepada para pelajar kita dan universiti ki-
ta mesti menjadi titik penumpuan di ma-
na pelajar yang paling berbakat, profe-
sor dan penyelidik dari seluruh dunia
boleh berkumpul untuk belajar, ber-
debat dan membangunkan generasi
akan datang yang berinovasi untuk Sin-
gapura dan dunia,” kata beliau

Encik Chan juga berkata inovasi
dalam dasar dan pertubuhan adalah pen-
ting bagi menguruskan isu, mengatasi
cabaran dan merebut peluang yang da-
tang dengan kemajuan.

“Kita perlu terus membangunkan in-
ovasi dasar untuk menyokong kedua-
dua perniagaan dan warga kita, dasar-
dasar yang progresif, stabil dan mesra
inovasi yang dapat menghubungkan diri
kita dengan ekonomi global dan men-
gukuhkan Singapura dalam rantaian
nilai global.

“Kita memerlukan dasar dan strategi
inovatif yang memperkasa tenaga kerja
tempatan kita dan mengukuhkan ko-
mpak sosial kita,” ujar beliau.



